                                       
 « Күзгі орманға саяхат»
(ересек)
Мақсаты:Күз мезгілі туралы түсінік беру.Күз мезгілінде болатын ерекшеліктерді түсіндіру.Балалардың шығармашылық,қызығушылық қабілеттерін арттырып,ұйымшылдыққа,достыққа,жауапкершілікке тәрбиелеу.
Безендіру:Музыка залы екіге бөлінеді.Бір бөлігі мерекеге сай безендірілген,екінші бөлігі орман бейнесінде.
Тәрбиеші:Құрметті қонақтар,балалар! Алтын күз меркесі құтты болсын! Ел байлығын арттырған берекелі де мерекелі күз мезгілі  келді.Сары алтындай сары  күз себетке толы жемесін ,қамбаға толы егінін сыйлайды.Олай болса алтын күзге арналған ертеңгілігімізді бастаймыз.
Бұлттар төніп,
Жерге шөгіп 
Дымқыл тұман басады 
Өңі тайып
Дала нұры қашады
Айтыңдаршы балалар 
Бұл қай кезде болады?
Балалар жауабы:‑‑‑‑‑‑‑‑‑‑‑‑‑‑‑
Тәрбиеші:Жарайсыңдар балалар Күз мезгілі.Ал балалар күз мезгілінде ауа  райы қандай болады екен? 
-Жапырақтар сарғаяды.
-Құстар жылы жаққа қайтады.
-Күн суытып, жаңбыр жауады.
-Жеміс-жидектер піседі.
-Мақтамыз теріледі...
Ал сендер күз мезгілінің үш айын білесіңдер ме?
Тәрбиеші:Күз мезгілі туралы ән білесіңдер ме? 
Балалар жауабы:
Тәрбиеші: Өнер десе жайнаймыз,
Сандуғаштай сайраймыз.
Алтан күзге арналған,
Әнімізді шырқаймыз.

 Ән : «Жау‑жау жаңбыр»
                  Тақпақтар: 
Муслим:Ал,балалар тұрмайық,
                 Әндетейік жырлайық.
                  Күзгі балда әдемі,
    Шырқатып ән салайық.
  Інжу:Алтын,сары,қызыл,көк,
             Алуан‑алуан жапырақ.
             Күзгі бақта күлімдеп,
             Көз тартады атырап.
  Дінмұхаммед:Күзде дала жаурайды,
                            Көкте бұлттар аунайды.
                            Бұтағынан үзіліп,
                            Жапырақтар саулайды.
  Алдияр:Берекесін сыйлауға,
                 Өлкемізге күз келді,
                 Жемістерін жинауға,
                 Шақырады біздерді.
                                       
(Тақпақтардан кейін  желдің дауысы естіліп хат ұшып келеді,ханшайымнан хат келеді)
Тәрбиеші: (Хатты алып оқиды да)Балалар бізді күз  ханшайымы өз сарайына қонаққа шақырып жатыр,барғыларың келеді ме?    
Балалар жауабы:ия
Тәрбиеші:Ендеше бәріміз жолға шығайық. 
Ән салыңдар күліңдер,
Жайнап гүлдей жүріңдер.
Күздің тойын тойлайық
Би билейік,ойнайық
Би билесек жол қысқарар ,кәне қыздарымыздың әдемі биін тамашалап барайық. 
Би: «Күзгі қолшатыр»
(Орманға келгенде  Орманшы ата кезігеді).
Орманшы: Сәлеметсіңдерме балалар? Жорытқанда жолдарың болсын Қайда бет алып жатырсыңдар?
Тәрбиеші:Сәлеметсізбе ата «Алтын күз» мерекесіне күз ханшайымы сарайына мерекеге бара жатырмыз. Жол көрсетіп жіберсеңіз!?
Орманшы: Балалар мен сендерге  жұмбақ жасырамын   егер де сол  жұмбақтың шешуін дұрыс тапсаңдар, жолдарыңды  да табасыңдар .
 Жұмбақтар : Дөп-дөңгелек доптай,
Іші қызыл шоқтай.
Дәмін татып көрсең,
Одан дәмді жоқтай.   \Алма\                         
Орманшы:Өте тамаша, жұмбақтың шешуін дұрыс таптыңдар   мен енді өз уәдемде тұрайын қолымдағы  мына сиқырлы жіп сендерге жол көрсетеді.(деп жіпті береді)
Тәрбиеші:Орманшы ата сізге көп рахмет,Балалар орманшы атаға  «Алтын күз» әнін  айтып берейікші 
Ән: «Алтын күз»
 Тәрбиеші: Рахмет сізге ата! Ал енді мына жіптің көмегімен біз күз ханшайымын іздейік.Балалар қараңдаршы жан-жағымызда көп ағаштар
Тәрбиеші: Ия балалар сендер ағаштардың қандай түрлерін білесіңдер
Балалар жауабы: Ақ қайың,емен 
Тәрбиеші: Дұрыс айтасыңдар ендеше балалар ендеше ойын ойнап ән салмай өсер бала боларма демекші келесі кезекті ойынға берейік
Ойын: «Жапырағын тап»
Шарты : Үш түрлі ағаш үш бұрышқа қойылады сол ағаштардың жапырақтыры аралас шашылып  2-үстел үстінде жатады.Балалар әр бір ағаштың жапырағын дұрыс тауып сол ағашқа орналастырады.
Тәрбиеші:  Орманшы ата   берген сиқырлы жіптің көмегімен жолға шығайық.
(Сиқырлы әуен  ханшайымның сарайына келеді, сарайдың ішінен Ханшайым шығады). 
Сәлеметсізбе Ханшайым!

Күз ханшайымы: Сәлеметсіңдерме балалар! Қош келіпсіздер алтын күз мерекесіне.
Сендерге күз мезгілі несімен ұнайды?

Тәрбиеші:Күз ханшайымы біздің балалар саған құр‑қол келмей тақпақтар ән,би түрлі ойындар ала келді.
Тақпақтар
Нұрасыл:Ел егінін жинайды,
                  Қырманға дән сыймайды.
                  Біздің дала бай дала,
                  Алтын астық айнала.
Даниял:Дәрумендер тірегің,
               Жемістерден аласың.
               Жетіспесе бірі оның,
               Ауырып сен қаласың.
Хадиша:Ұшты талдан жапырақ,
                Сары көбелек секілді.
                Аспанда жәй шатырлап,
[bookmark: _GoBack]               Тамшы жерге секірді.
Ойын: «Жемістерді ажырат»
	
Шарты:Ортада  екі  столда  себетте жеміс жидектер тұрады.Ортаға екі бала шығып,кездерін  байлаған күйде қолына  түскен бір жемісті алып ,оның қандай жеміс екенін айтуы керек.

Тәрбиеші:Ал қанекей тұрмайық,
Биде билеп тастайық.
Шақырайық ортаға
Жемістерді қарсы алып.
                                              Би:  «Жемістер мен көкөністер»
 Күз ханшайымы: Ой керемет, шыныменде өнерлі екенсіңдер.
Ханшайым: Балалар  менде сиқырлы жүзім бар.Жүзімнің әрқайсысында сендерге арналған жұмбақтар бар.(1-жүзімде жұмбақтар жасырылады,2-ші сендерге арналған керемет ойыным бар.
Жүргізуші:Ендеше сиқырлы жүзім тапсырмасын оқиық.
Жұмбақтар білесің бе?
а)Бұл не деген көп киім,
Жетпіс қабат көк киім.
Жаңбыр одан өтеді,
Түймелеуге жетпейді.
                                 (Қырыққабат)
ә)Бақшаның алып жемісі,
Қайнамай піспес келесі.
Қоңыр күзге сақтайды,
Сары майдай ел іші.
                                   (Асқабақ)
  Ханшайым:2-ші тапсырмада  ойын ойну керек деп тұр,ендеше сендермен ойын ойнап жіберейік.
                                    Ханшайыммен ойын
Шарты:Балалар шеңбер болып ортада тұрады.Ханшайым
Қане шеңбер құрайық,
Билеп‑билеп алайық.
Шыр етіп айналып,
Көзімізді жұмайық.‑деп айтады ханшайым балалардың ішінен бір баланы алып жапқышымен жасырады,ал балалар кім екенін табуы қажет.
Ханшайым: Тамаша,керемет мен сендерге қатты риза болып отырмын. Сендердің байлықтарың  ол білімдерің, жақсы тәрбиелерің.Менің барлық тапсырмамды орындадыңдар  
Тәрбиеші:Көрдің бе, күз ханшайымы біздің балалар күз мерекесі туралы бәрінде біледі.
Тәрбиеші:Күз ханшайымы, сізге көп рахмет, енді біз өзіміздің бала бақшамызға қайтайық.
Ханшайым: Балалар сендердің менің сарайыма келгендерің қандай жақсы болды.Сендергеде рахмет!
Ал қазір мен сиқырлы таяқшамды алып шығып сендерді бір дегенде бақшаларыңа жеткіземін,Кәне бәрлерің көздеріңді жұмыңдар.
(Сиқырлы музыка естіледі де,күз ханшайымы шығып кетеді).  
Тәрбиеші :Балалар  біздің алтын күз мерекеміз аяқталған жоқ мерекемізді топта жалғастырамыз. 
Күздің кереметі,байлығы өте көп.Күзде біздің дастарханымыз дәнді дақылдарға,көкөністерге,жемістерге толы болады,бірақ осы байлыққа жету үшін көп еңбек ету қажет.Міне балалар осымен «Алтын күз»атты ертеңгілігіміз аяқталды.Сіздерді күз мерекесімен құттықтаймын,әр отбасыға бақыт‑береке тілеймін.

Тобы:»Күншуақ» ересек

